
Abstract  

 

In tax theory and practice, the concept of tax evasion means 

withdrawal or avoidance of the responsibility for the realization of the 

tax payment.  

The intensity of the tax liability is not the same for all types of 

taxes. Therefore, the possibility of tax evasion is also present when 

taxpayers under the influence of severе tax laws make the technical 

changes of their products to affect the reduction of the tax burden and 

in some other cases, the lawful tax evasion is when the tax payers chan-

ge the place of a particular activity in order to reduce the tax burden. 

In this paper the tax evasion will concisely be discussed as a 

criminal phenomenon, its form of presentation, and will be analyzed 

this criminal offence by means of the Criminal Code of the Republic of 

Macedonia and in particular some statistical data of tax evasion in the 

R. Macedonia will be presented, as well as, types of criminal penalties 

through 2010-2017.  

Keywords: tax evasion, tax burden, tax evaders, penal code, 

legal aspect 

 

1. Kundërshtimi ose rezistenca në pagimin e tatimit 

 

Tatimet janë burimi kryesor i mbledhjes së të hyrave publike me 

të cilat shteti bashkëkohor i plotëson shpenzimet publike, e që janë në 

kompetencë të tij, pa marrë parasysh se a janë shtete të zhvilluara apo 

shtete në zhvillim. 

Rëndësia e tatimit është rritur përherë gjatë zhvillimit historik të 

tyre, e që është shprehur më zgjerimin e përhershëm të detyruesve tati-

morë, të numrit të llojeve të tatimit dhe të rritjes së ngarkesës tatimore. 

Tatimet në fillim të paraqitjes së tyre ishin të hyra sekondare, të jashtë-

zakonshme të shtetit, të cilat janë mbledhur prej një grupi të ngushtë të 

personave, e me të cilat janë plotësuar saktësisht nevojat e cekura shte-

tërore. Ndërsa sot tatimet janë bërë të hyra të përhershme, të rregullta 

dhe të hyra me rëndësi të cilat mblidhen prej personave fizikë (qyteta-

rëve) dhe juridikë, e që shërbejnë për financimin e shpenzimeve të 

mëdha, të numërta dhe të llojllojshme të shtetit.3 

Pagesa e tatimit e zvogëlon fuqinë ekonomike (fuqinë blerëse) të 

obliguesit tatimor ose më saktësisht të paguesit të fundit të tatimit. 

Efekti negativ ekonomik i tillë shkakton atë që obliguesi tatimor të bëjë 

një rezistencë të caktuar gjatë plotësimit të obligimit tatimor. Madje 

paraqitet tentativa që të anulohen efektet e padëshirueshme ose intensi-

teti i këtyre efekteve të zvogëlohet. Prandaj, rezistenca për pagimin e 

tatimit si dhe tendenca që efektet e tatimit të mënjanohen ose të lehtë-

sohen paraqitet sot te të gjitha sistemet tatimore, te të gjitha llojet e tati-

mit si dhe te të gjithë obliguesit tatimorë, rezistenca në pagimin e tatimit 

varet prej shumë faktorëve.  

Intensiteti i rezistencës gjatë caktimit dhe pagimit të tatimit është 

më i madh sa më e madhe që të jetë ngarkesa tatimore e obliguesit tati-

mor. Me fjalë të tjera, me rritjen e ngarkesës tatimore rritet edhe rezis-

tenca (kundërshtimi) e pagimit të tatimit. Mirëpo, me rritjen e obligimit 

tatimor nuk do të thotë që në të njëjtën masë adekuate dhe automatikisht 

do të rritet shuma e tatimit të mbledhur. Për arsye se me rritjen e obli-

gimit tatimor nuk rritet shuma e mbledhjes së tatimit në të njëjtën masë 

për shkak të rritjes së intensitetit të rezistencës së pagimit të tatimit. Kjo 

dukuri është vërejtur në periudhën e kaluar dhe ashtu është edhe sot. Në 

literaturën financiare në lidhje me efektet e tatimit mbizotëron mendimi 

se 3 x 3 gjatë tatimit nuk është 9, por gjithnjë është më pak se 9 (mund 

të jetë 8. 7, 6 dhe rnë pak) për shkak të dukurisë së rezistencës së 

pagimit të tatimit. D.m.th., nëse norma tatimore rritet 20%, shuma e 

tatimit nuk do të rritet në të njëjtën përqindje. por më pak, për shkak të 

rezistencës tatimore. 

Intensiteti i përpjekjeve për t’iu shmangur pagimit të tatimit varet 

shumë se për çfarë qëllimi shpenzohen mjetet e mbledhura me anë të 

tatimit. Rezistenca e pagimit të tatimit nga ana e obliguesit tatimor varet 

pra prej qëllimit që dëshirohet të arrihet me anë të tatimit. Nëse mjetet 

e mbledhura me tatim do të shfrytezohen për ndërtimin e objekteve 

arsimore, kulturore, të rrugëve, ujësjellësit, kanalizimit dhe të objekteve 

të tjera komunale me të cilat përputhet edhe interesi personal i obli-

guesit tatimor, atëherë edhe rezistenca për pagimin e tatimit do të jetë e 

vogël ose aspak nuk do të ekzistojë. Dhe, anasjelltas, nëse mjetet e 

mbledhura me tatim shfrytëzohen për financimin e objekteve dhe të 

detyrave të cilat janë larg interesave personale të obliguesit tatimor, 

atëherë edhe rezistenca për pagimin e tatimit është më e madhe.4 

Por është e njohur se obliguesi tatimor nuk merr nga shteti 

kurrfarë kundërshpërblimi as që ka të drejtë të kërkoj një gjë të tillë, 

sepse shteti e shfrytëzon sovranitetin e vet financiar. Dobia e obliguesit 

tatimor nga shteti është indirekte. Sa më e afërt që të jetë dobia për 

obliguesin tatimor aq më e vogël është rezistenca për pagimin e tatimit. 

Në këtë drejtim është edhe kërkesa për decentralizimin dhe territoriali-

zimin e politikës tatimore, në mënyrë që të krijohet lidhja sa më e afërt 

në mes të fuqisë ekonomike të obliguesve tatimorë dhe të financimit të 

detyrave të bashkësisë politiko-territoriale për të cilat drejtpërdrejtë 

është i interesuar edhe vetë obliguesi tatimor. 

Intensiteti i rezistencës së pagimit të tatimit nuk është i njëjtë tek 

të gjitha llojet e tatimit. P.sh., te tatimet e drejtpërdrejta (tatimet e të 

ardhurave) rezistenca për pagimin e tatimit është më e madhe sesa tek 

tatimet indirekte, (tatimi në qarkullimin, doganat). Kjo për arsye se tek 

tatimet indirekte, p.sh. tatimi i përgjithshëm ose i veçantë në qarkullim 

ose doganat, shuma e tatimit është llogaritur në çmimin e produktit, 

ashtu që obliguesi tatimor e paguan tatimin duke e blerë produktin e 

tatuar ose duke paguar shpërblimin për shërbimin e kryer. Madje, 

obliguesi tatimor nuk e di se produktet dhe shërbimet në qarkullim janë 

të tatuara ose edhe nëse e di, nuk e ka të njohur lartësinë e ngarkesës 

tatimore. Te këto tatime rezistenca për pagimin e tatimit është më e 

vogël ose aspak nuk ekziston. 

Rezistenca për pagimin e tatimit shpesh mund të merr përmasa të 

gjera me efekte të padëshirueshme. Janë të njohura rezistencat për 

pagimin e tatimit, më vonë kjo rezistencë shprehet në formë të grevave 

tatimore, revolucioneve etj. 

 

2. Shmangia nga pagimi i tatimit ose evazioni i tatimit 

 

Pagesa e tatimit ia zvogëlon fuqinë ekonomike si dhe pozitën 

shoqërore obliguesit tatimor. Prandaj, ky efekt negativ i tatimit të 

obliguesit tatimor e nxit rezistencën për pagimin e tatimit si dhe 

përpjekjet e tyre që efektet e padëshirueshme të tatimit t’i mënjanojnë 

ose t’i lehtësojnë.5 

Shmangia (ikja) e pagimit të tatimit ose evazioni i tatimit mund 

të bëhet për shkaqe të llojllojshme dhe ka pasoja të ndryshme në 

obliguesin tatimor. Në të gjitha sistemet tatimore më pak ose më shumë 

është e pranishme dukuria e shmangies nga pagimi i tatimit. Dukuria e 

shmangies nga obligimi i pagimit të tatimit varet prej shumë faktorëve, 

siç janë: struktura arsimore e popullsisë, disiplina tatimore e obliguesit 

tatimor, aftësia profesionale e organeve tatimore, efikasiteti i mbledhjes 

së tatimit, sanksionet kundër obliguesve tatimorë të padisiplinuar etj. 

Shmangia e pagimit të tatimit ose evazioni tatimor sipas kriterit 

se a bie apo nuk bie obliguesi tatimor në kundërshtim (konflikt) me 

dispozitat ligjore mund të jetë:  

1. evazioni tatimor i paligjshëm ose i palejueshëm dhe  

2. evazioni tatimor i ligjshëm ose i lejueshëm. 
 

2.1. Evazioni tatimor i paligjshëm 

Evazioni tatimor i paligjshëm paraqet dukurinë kur obliguesi 

tatimor i shmanget pagimit të obligimit tatimor, i cili është i paraparë 

me dispozita ligjore. Prandaj, është delikt ligjor dhe sjell sanksione të 

ndryshme ligjore. Evazioni tatimor i paligjshëm (i palejueshëm) 

paraqitet në dy forma: 

1. fshehja e plotë e tatimit dhe 

2. fshehja e pjesshme e tatimit. 

 

1. Fshehja e plotë e tatimit ose fshehja totale është atëherë kur 

obliguesi tatimor nuk e paraqet shumën e gjithëmbarshme të të hyrave 

të realizuara, respektivisht të ardhurat të cilat i nënshtrohen tatimit nëse 

nuk e paraqet pjesën e pasurisë, ose nëse i fsheh faktet e caktuara, 

veprimtarinë e cila mund të jenë shkas për caktimin e tatimit. Kështu. 

p.sh., nëse obliguesi tatimor kryen ndonjë veprimtari të caktuar ose ka 

ndonjë pasuri, por atë nuk ua paraqet organeve të caktuara financiare se 

po e kryen dhe se po realizon të ardhura nga kjo veprmitari ose nuk e 

paraqet pjesën e pasurisë për të cilën paguhet tatimi përkatës. Në këtë 

rast kemi të bëjmë me fshehjen e plotë të tatimit me qëllim që të mos 

paguhet tatimi (të hyrat shtetërore zvogëlohen). 

2. Fshehja e pjesshme e tatimit është atëherë kur obliguesi tatimor 

nuk ia paraqet organit financiar shtetëror shënimet e plota, të pasakta 

dhe të rrejshme për realizimin e rezultateve afariste, për lartësinë e të 

hyrave dhe të ardhurave, për vlerën e pasurisë, pastaj kur faktet janë të 

pasakta (të rrejshme) për veprimtarinë që i nënshtrohet tatimit, për 

objektet tatimore të cilat ndikojnë në zvogëlimin e obligimit tatimor.  

Fshehja e tatimit më së shpeshti paraqitet te tatimet e drejtpër-

drejta. Mirëpo. shmangia e tatimit paraqitet edhe te tatimet indirekte, 

është e njohur edhe me emrin kontrabanda. Edhe kontrabanda është 

dukuri e paligjshme e evazionit tatimor që paraqitet me rastin e ndarjes 

së fshehtë të ndonjë malli i cili i nënshtrohet tatimit ose doganave.  

Në periudhën e sotme të përdorimit të madh të mjeteve të komuni-

kacionit (automobili, mjetet tjera motorike etj.) mundësia e evazionit të 

paligjshëm të tatimit është shumë më e përhapur gjatë bartjes së mall-

rave prej një shteti në tjetrin prej një kontinenti në tjetrin, prej një vendi 

në vendin tjetër me ç’rast i shmanget pagimit të tatimeve të ndryshme 

në qarkullim dhe të doganave. Sidomos shmangia nga obligimi i 

pagimit të tatimit tentohet me rastin e bartjes së mallrave me vlerë, siç 

janë: metalet, gurët e çmueshem, duhani, kafeja etj. 
 

2.2. Evazioni tatimor i ligjshëm 

Evazioni tatimor i ligjshëm paraqet dukurinë kur obliguesi 

tatimor nuk bie në kundërshtim me dispozitat ligjore andaj ështe fjala 

për evazionin e lejueshëm. Evazioni tatimor i ligjshëm paraqitet në raste 

të ndryshme. Evazioni tatimor mund të paraqitet për shkak te zbrazë-

tirave në ligj. Dispozitat ligjore jo të plota, joprecize, të parregulluara 

dhe kontradiktore për llojet e ndryshme të tatimit ia mundësojne që më 

lehtë, madje edhe e nxitin obliguesin tatimor, t’i shmanget pagimit të 

tatimit në tërësi ose pjesërisht, kështu që obliguesi tatimor gjithnjë 

tenton që shpenzimet e veta t’i paraqesë sa më të mëdha, kurse të hyrat 

sa më të vogla, ashtu që t’i shmnget pagimit të tatimit apo ta zvogëlojë 

obligimin tatimor. Duke i shfrytëzuar dispozitat ligjore joprofesionale, 

joadekuate si dhe moralin e ulët tatimor, obliguesi tatimor me masa te 

ndryshme (me paraqitjen e pasaktë të bilancit afarist, me paraqitjen e 

humbjeve, me ndarjen e të ardhurave në shumë pjesë etj.) bën përpjekje 

që ta zvogëlojë obligimin tatimor.6 

Evazioni tatimor mund të jetë i paraparë edhe me ligj, kur ligjdhë-

nësi i parashikon disa lehtësi, të cilat obliguesi tatimor i shfrytëzon. 

P.sh. norma tatimore më e ulët, mandej në disa shtete ndarja e mjeteve 

për plotësimin e nevojave të arsimit, kulturës, shkencës. shëndetësisë 

etj., janë të liruara nga pagimi i tatimit. 

Evazioni tatimor i ligjshërn është edhe atëherë kur obliguesi tati-

mor e ndërron vendbanimin, vendin e ushtrimit të veprimtarisë ose e 

ndërron llojin e veprimtarisë në mënyrë që ta zvogëlojë ngarkesën tati-

more. Gjithashtu, obliguesi tatimor nuk bie në kundërshtim me ligjin, 

nëse për shkaqe tatimore e ndërron vendbanimin dhe ushtron veprimta-

rinë e vet në botën e jashtme. Kushtet e volitshme tatimore si dhe kush-

tet e tjera të volitshme janë shkaqet stimuluese të cilat ndikojnë që obli-

guesi tatimor të ushtrojë veprimtarinë e vet në botën e jashtme. Sidomos 

janë të njohura shtetet ose vendet me ngarkesa shumë të vogla tatimore 

të njohura si oaza tatimore ose parajsë tatimore (Luksemburgu, Andora, 

Monako, Lihtenshtajni etj.). 

Kryesisht, evazioni tatimor (i ligjshëm dhe i paligjshëm) shkakton 

vështirësi rreth financimit të shpenzimeve të planifikuara.  

Me qëllim që të pengohet apo të kufizohet evazioni i ligjshëm e ashtu 

edhe ai i paligjshëm, shtetet ndërmarrin masa të ndryshme kundër shman-

gies nga pagimi i tatimit. Në këtë drejtim, p.sh., doganat dhe doganierët 

pajisen me mjete teknike për zbulimin dhe për pengimin kontrabandës, 

aplikohen masa mbrojtëse në tokë, ujë, ajër për zbulimin e kontrabandës, 

për mbledhjen e shënimeve për personat e dyshimtë, merren masa në 

bashkëpunim në mes të organeve financiare dhe organeve shtetërore etj.  

                                                           
6 Dr.B.Jelicic,ibidem,fq.186 

Shtetet e sotme bëjnë përpjekje që evazionin tatimor ta reduktojnë 

në masë sa më të vogël. Këtë e arrijnë duke i aftësuar personat në pike-

pamje profesionale, të cilët punojnë në punët rreth prerjes dhe mbledhjes 

së tatimit dhe të kontrollimit të arkëtimit të tatimit dhe të ndërmarrjes së 

masave kundër keqpërdorimeve të caktuara dhe të dënimeve të ndryshme 

për ata obligues tatimorë që nuk i plotësojnë obligimet tatimore. 

Në literaturën financiare është i përhapur edhe termi amnistia 

tatimore. Ky është një vendim i shtetit me të cilin një numër i caktuar i 

personave, të cilët e kanë fshehur tatimin, lirohen prej ndjekjes së mëtu-

tjeshme ligjore, me fjalë të tjera pjesërisht ose tërësisht lirohen prej 

mbajtjes së dënimit, apo ai dënim i zëvendësohet me dënim më të lehtë 

etj. Me amnistinë tatimore shteti dëshiron të ndikojë te obliguesit tati-

morë që të ndërrojnë qëndrimin e tyre ndaj obligimit tatimor por ekzis-

tojnë mendime se ky akt shtetëror ndikon në mënyrë negative në 

moralin tatimor të obliguesve tatimorë. 

 

3. Aspektet penalo-juridike të veprës penale “evazion 

tatimor” 

 

Inkrimini i kësaj vepre penale është i sistematizuar në grupin e 

veprave penale kundër financave publike, sferës pagesore dhe ekono-

misë (XXV). Sipas kodit penal të Republikës së Maqedonisë së Veriut, 

kjo vepër penale është e përfshirë në nenin 279 edhe atë me paragrafet 

1, 2 dhe 3.  

Ai që për vete ose për tjetër kënd me qëllim t’i ikë plotësisht ose 

pjesërisht pagesës së tatimit, kontributeve ose ndonjë detyrimi tjetër me të 

cilën është i obliguar me ligj, jepë informata jo të vërteta për të dhënat 

personale ose për të ardhurat e personit juridik, lëndëve ose fakteve të tjera 

me ndikim për vërtetimin e shumës së obligimeve të tilla ose ai që me qëllim 

të njëjtë në rast të paraqitjes së obligueshme nuk paraqet të ardhurat, 

respektivisht lëndë ose ndonjë fakt me ndikim për vërtetimin e këtyre 

detyrimeve, kurse shuma e detyrimit është e vlerës më të madhe, do të ndë-

shkohet me burg prej gjashtë muaj deri në pesë vjet dhe dënim me para.7 

Nëse shuma e detyrimit nga paragrafi i mëparshëm është e 

konsiderueshme, kryerësi do të ndëshkohet me burg nga një deri pesë 

vjet dhe dënim me para.8 

                                                           
7 Никола Тупанчески, Кривичен законик-интегрален текст-предговор, кратки 

објаснувања и регистар на поими, Скопје, 2017 neni 279 paragrafi 1. 
8 Ibid, neni 279, paragrafi 2. 



 
 

C E N T R U M  11 

144 
 

Nëse veprën nga paragrafi 1 e kryen personi juridik, do të 

ndëshkohet me dënim me para.9 

Objekti i mbrojtjes te kjo vepër penale janë të gjitha obligimet që 

kanë të bëjnë me pagesën e tatimit, kontributit ose ndonjë obligimi 

(detyrimi) tjetër për të cilin qytetarët obigohen të paguajnë me ligj. 

Evazioni (shmangia) e tatimit mundet të kryhet me veprim dhe pa 

veprim. Në rastet kur kryhet me veprim, kryerësi jep informata jo të 

vërteta dhe fletëparaqitje jo të saktë. Në këto raste kryerësi jep fletë-

paraqitje në bazë të së cilës duhet t’i caktohet pagesa e tatimit dhe të 

dhëna të tjera të përcaktuara me ligj, mirëpo në të njëjtën nuk paraqet 

informata të vërteta. Në këtë formë të veprimit, kryerësi formalisht 

vepron sipas detyrimit të paraqesë fakte që janë të rëndësishme për 

vërtetimin e detyrimeve personale ligjore, por nuk i plotëson të njëjtat 

në kuptimin material të fjalës, nuk i paraqet në gjendje reale, me një 

fjalë shërbehet me veprime mashtruese.10  

Forma e dytë e veprës, për veprim të ekzekutimit e ka joveprimin. 

Në këto raste, kryerësi aspak nuk paraqet fletëparaqitje që ka qenë i 

obliguar ta bëjë ose formalisht paraqet fletëparaqitje por në të nuk 

dorëzon fakte të cilat janë të rëndësishme për vërtetimin e detyrimeve 

ndaj shtetit, me fjalë të tjera nuk paraqet ndonjë të ardhur. 11 

Sa i përket anës subjektive të kësaj vepre penale kemi të bëjmë 

me vetëdijen që kryerësi ose ndonjë tjetër person t’i ikë plotësisht ose 

pjesërisht pagesës së tatimit, kontributit ose ndonjë të dhëne tjetër për 

të cilën është i obliguar ta bëjë me ligj.12 Motivet për kryerjen e kësaj 

vepre penale janë zakonisht të natyrës lakmitare, egoiste etj. 

 

4. Analiza statistikore e evazionit tatimor dhe politika ndësh-

kuese e gjykatave në Republikën e Maqedonisë së Veriut 

 

Në këtë pjesë të punimit do të paraqitet trendi kriminogjen i 

veprës penale “evazioni tatimor” në periudhën nga viti 2012 deri 2017. 

Gjithashtu do të paraqitet numri i të gjykuarve, llojet e ndëshkimeve 

dhe sanksioneve të shqiptuara nga Gjykatat etj. 

                                                           
9 Ibid, neni 279, paragrafi 3. 
10 Никола Тупанчески, Економско казнено право (Скопје: Правен Факултет 

,,Јустинијан Први”, 2015), 252. 
11 Ibid. 
12 Владо Камбовски, Никола Тупанчески, Казнено право-посебен дел (Скопје: 

Правен Факултет ,,Јустинијан Први”, 2011) 370. 

Tabela 1. Evazioni tatimor nga viti 2010 deri 201713 

 

Evazioni tatimor si vepër penale (neni 279 sipas KP) 

 2010 2011 2012 2013 2014 2015 2016 2017 

Nr.i të 
gjykuar

ve 

58 85 72 90 112 104 85 39 

 

 
  

Sipas të dhënave statistikore në këtë tabelë ecuria e evazionit 

tatimor në vitin 2011 shënon rritje, në vitin 2012 numri bie, pastaj prap 

në 2013 dhe 2014 rritet dhe nga viti 2014 e deri në 2017 kemi ulje të 

ndjeshme. Numri më i madh i të gjykuarve për këtë vepër penale është 

në vitin 2014 me 112 të gjykuar, ndërsa më i ulët në vitin 2017 me 39 

të gjykuar. 

  

                                                           
13 Burimi: Enti statistikor shtetëror, www.stat.gov.mk  

1 2 3 4 5 6 7 8

2010 2011 2012 2013 2014 2015 2016 2017

58 85 72 90 112 104 85 39

Evazioni tatimor si vepër penale (neni 279 sipas KP) Nr.i të gjykuarve

http://www.stat.gov.mk/

Tabela 2. Politika ndëshkuese për evazionin tatimor 2010-201714 

 

Viti Dënimi me 
burgim 

Dënimi 
me para  

Dënimet 
alternative 
(dënimet 
me kusht 
me burgim + 
me para)  

Masat e 
sigurisë 

Konfiskimi i 
pronës dhe 
marrja e 
objekteve  
 

2010 6 2 30 / 7 

2011 8 30 47 / 35 

2012 3 45 24 / 6 

2013 7 44 39 / 26 

2014 10 51 51 1 8 

2015 19 47 37 1 1 

2016 18 20 47 2 10 

2017 5 2 32 / / 

  

Sa i përket politikës ndëshkuese, fokusi kryesor qëndron në 

shqiptimin e llojeve të sanksioneve duke filluar nga llojet e dënimeve, 

masat alternative, pastaj masat e sigurisë dhe në fund kemi të dhëna për 

konfiskimin e pronës dhe marrjen e objekteve për veprën penale eva-

zion tatimor. Siç mund të shihet në këtë tabelë për dënimin me burgim 

në vitin 2011 shënon rritje, pastaj në 2012 numri bie, që përsëri në 4 

vitet e ardhshme të rritet gjegjësisht deri nga 2013 e deri në 2016 dhe 

në vitin 2017 numri i shqiptimeve zvogëlohet maksimalisht. Tek dënimi 

me para në vitin 2012, 2013 dhe 2014 numri rritet, pastaj në 2015 dhe 

2016 zvogëlohet, ndërsa në vitin 2017 numri i dënimeve me para bie në 

mënyrë mjaft të dukshme. Te lloji i sanksionit tjetër, dënimet alternative 

numri në vitin 2011 rritet, pastaj vitin tjetër zvogëlohet dhe në vitet tjera 

përsëri rritet. Tek masat e sigurisë kemi shqiptime mjaft të rralla dhe në 

numër shumë të vogël. P.sh. shqiptime të masave të sigurisë kemi vetëm 

në vitet 2014 e deri në 2016, ndërsa për vitet tjera nuk ka shqiptime të 

këtij lloji të sanksionit. Në vitin 2014 dhe 2015 kemi vetëm nga 1 shqip-

tim të masave të sigurisë ndërsa në vitin 2016 numri është 2. Sa i përket 

konfiskimit të pronës dhe marrjes së objekteve numri i shqiptimeve 

është në rritje vetëm në vitet 2011, 2013 dhe 2016. Duhet gjithashtu të 

theksohet sa i përket këtyre analizave të politikës ndëshkuese se 

                                                           
14 Ibid. 

dënimet me para dhe dënimet alternative lajmërohen si masa më të 

aplikuara represive. 

 

CONCLUSIONS 

 

Á In the Republic of North Macedonia there is not yet established 

a legal awareness of the tax payers regarding the fulfillment of 

obligations towards the state; 

Á  Abuses made in the sphere of budget funds, which are mainly 

obtained from taxes and other data to the state, have a negative impact 

on the tax discipline on taxpayers; 

Á The largest number of convicts for this criminal offense is in 

2014 with 112 convictions, while the lowest in 2017 with 39 convicted. 

Á The number of abusers of this criminal offense from 2010-2017 

is considerable and money punishments along with alternative senten-

ces are reported as the most repressive measures applied. 

